
D E R B Y  B O S N I A - H E R Z E G O V I N A   

C O M M U N I T Y  A S S O C I A T I O N  

Pitanja / Prijedlozi?   aleksandra.dbhca@hotmail.com   ili   07428 549090 

  Septembar 2022                 Izdanje 29 

Naše Udruženje je i ove 

godine obilježilo Sedmicu 

posvećenu izbjeglicama.  

U Četvrtak, 23. juna smo or-

ganizovali izložbu  umjetničkih 

radova. Naša umjetnica Emira 

Ramic iz Huddersfield-a je 

prezentovala svoje radove, te 

je organizovala radionicu gdje 

su izbjeglice i azilanti imali 

priliku da nauče umjetničke 

tehnike i naslikaju radove.  

Mirko Čupković iz Derby-a je 

takođe izložio svoje umjetničke 

radove zajedno sa Emirom, a 

prisutni su imali priliku da neke 

od njih kupe.  

Ovom prilikom im se           

zahvaljujemo na odzivu, te se 

nadamo da ćemo sarađivati i u 

budućnosti.  

Takođe, zahvaljujemo se i 

gradonačelniku grada  Derby 

koji je svojim prisustvom 

uveličao ovaj događaj.  

U Utorak, 21. juna je naš      

partner Derby Refugee Forum 

takođe održao događaj 

posvećen izbjeglicama.        

Prisutni su imali priliku da se 

priključe kreativnim ak-

tivnostima kao što je            

oslikavanje  kamenja. Učesnici 

su većinom oslikavali zastave 

kao prikaz raznolikosti nacija u 

Velikoj Britaniji. 

Ovom prilikom se zahvaljujemo 

svima koji su prisustvovali, kao 

i učenicima St. Mary’s School 

u Derby-u koji su nam ovom 

prilikom bili u posjeti.  

SEDMICA POSVEĆENA IZBJEGLICAMA 

ODRŽALI SMO PRVU KONFERENCIJU „ZDRAVLJE BEZ 

GRANICA“ 

U junu smo održali konferenciju „Health Without 

Borders“ (prev. Zdravlje Bez Granica) u sklopu 

Tudor Trust projekta, te u saradnji sa 

organizacijom Sahahra. 

Ovom konferencijom smo željeli staviti fokus na 

probleme sa kojima se susreću ljudi iz 

balkanske i azijske zajednice u oblasti 

zdravstva, te smo imali priliku čuti i nekoliko 

govornika iz različitih organizacija.  

Voditelj programa je bila Aleksandra Kovačić, a 

u ime bosanskog centra govorili su Ferid 

Kevrić, Nermina Webster, te Alisha Sajid koja 

je kao koordinator projekta prezentovala 

rezultate istraživanja. Ispred Sahahra 

organizacije govorili su Jangir Khaan i Ria 

Pahwa koja je prezentovala rezultate do kojih 

su došli tokom rada sa pripadnicima azijske 

zajednice.  

Roy Webb  je održao govor kao Cabinet 

Member for Adults, Health and Housing (prev. 

član kabineta za Odrasle, Zdravstvo i 

Stanovanje). Potom smo imali priliku čuti i 

Sajdu Kausar koja je Public Health Community 

Engagement Manager (prev. Menadžer za 

angažovanje zajednice u javnom zdravstvu), te 

Clive Newman-a u ulozi Director of GP 

Development Derby and Derbyshire CCG 

(prev. Direktor za 

oblast ljekara opšte 

prakse u Derby-u i 

Derbyshire CCG). Na 

poslijetku smo mogli 

čuti i Adam Williams-a 

iz Derby County Community Trust-a u ulozi 

Community Development Officer (prev. 

Službenik za razvoj zajednice).  

Tokom konferencije smo promovisali ulogu 

zdravstvenog edukatora, jer je naš sljedeći 

korak u ovom projektu da osposobimo  

edukatore kako bi podizali svijest ljudi iz 

balkanske zajednice o značaju adekvatne 

zdravstvene njege. 

Sa ponosom možemo reći da je ishod naše 

prve konferencije veoma uspješan, s obzirom 

da su mnogobrojni prisutni iskazali 

interesovanje za saradnju i moguća 

finansiranja u budućnosti. 

Ovom prilikom se zahvaljujemo svima koji su 

se odazvali našem pozivu da prisustvuju ovom 

događaju, a naročito se zahvaljujemo našem 

osoblju Feridu, Nedžadu, Alishi i Aleksandri 

koji su uložili mnogo truda i napora da ova 

konferencija prođe u najboljem redu. Takođe 

se zahvaljujemo našem partneru Sahahra 

organizaciji na uspješnoj saradnji. Veliko hvala 

našim volonterima Monici i Yasmin, te Derby 

West—Indian Community Association na 

ustupljenom prostoru.  

Ukoliko ste i vi zainteresovani da postanete 

zdravstveni edukator (community health 

educator), možete nas kontaktirati za više 

informacija na alisha.dbhca@hotmail.com, 

bihcommderby@hotmail.com ili na 

01332294436. 

U junu ove godine je 23. susret 

bosanskohercegovačkih dopunskih škola u 

Ujedinjenom Kraljevstvu bio obilježen u Coventry-u. 

U sklopu ovog dana, učenici su imali priliku da se 

druže ali i takmiče. Naši učenici iz 

bosanskohercegovačkog centra u Derby-u su 

vrijedno radili na radovima subotom na dopunskoj 

nastavi koje su prezentovali u Coventry-u. 

U sklopu ovog dana organizovane su i sportske 

aktivnosti kao što je fudbal, trčanje i igre bez 

granica, a pored toga i radionice kao što su 

pravljenje nakita, crtanje na kamenju i oslikavanje 

lica. Zahvaljujemo se školi u Coventry-u na pozivu i 

ovogodišnjoj sjajnoj organizaciji. 

DAN ŠKOLA U COVENTRY 

DOBRODOŠLICA  NOVOM 

MENADŽERU BOSANSKOG 

CENTRA 

Kao neko ko je izuzetno posvećen bosansko-

hercegovačkom udruženju, uvijek  je na 

raspolaganju svima kojima je neophodna pomoć, 

te je adekvatno upućen i u način rada udruženja, 

Nedžad Salkić je izabran za novog menadžera 

bosanskog centra od strane komiteta.  

Neke od Nedžadovih novih zaduženja su 

administracija, planiranje, organizovanje i 

nadgledanje samog rada bosanskog centra. 

Preuzimanje nove uloge u udruženju za njega 

predstavlja veliku čast i odgovornost. 

Ferid Kevrić će i dalje podržavati rad 

bosanskohercegovačkog udruženja u 

smanjenom obimu sati. 

Kolege iz bosanskog centra ovom prilikom žele 

čestitati Nedžadu na novom radnom početku. 

Bosnian Centre Derby 

U subotu 25.juna, proslavili smo Feridov odlazak 

u penziju, baš tamo gdje je nesebično i svim 

srcem pomagao drugima onako kako je najbolje 

mogao—u bosansko-hercegovačkom centru u   

Derby-u.  

F ERID: “Najteže je da te pri’vate tvoje 

komšije, tvoja ulica, tvoj grad ili selo i 

tvoja zajednica. A  kada se to dogodi i dobiješ 

priznanje da si nešto dobro uradio, emocije su 

pomiješane i preplavi te sreća i zadovoljstvo, i  

tuga zbog rastanka nakon 28 godina zajedničkog 

rada i druženja..” 

Veliko hvala Feridu na posvećenosti i vjernosti 

koju je dokazao svojoj zajednici bezbroj puta, pa 

tako i svima ostalima, a naročito onima koji su u 

Englesku došli kao izbjeglice i azilanti. Njegov rad 

je ostavio veliki trag koji će se zauvijek cijeniti i 

nikada se neće zaboraviti.  

Ovom prilikom napominjemo da će Ferid i dalje 

raditi u Centru po skraćenom  radnom vremenu 

na poziciji Konsultant projekta. 

ISPRATILI SMO FERIDA U PENZIJU 


